
Hjortevald i Sund kommune

Etter adresseliste  

HØYRINGSRUNDE OM SKIPING AV SUND HJORTEVALD 

Som de vonleg kjenner til har eit interimstyre arbeidd med valdsamaslåing og bestands-planlegging i Sund kommune. Målet er å betre valdstrukturen, samt leggje opp til ei målretta og bestandsstyrt forvalting i regi av grunneigarane. 

Interimstyret er ferdig med sitt arbeid. Innstillinga går ut på skiping av eitt hjortevald i Sund kommune (Sund hjortevald). I dette høve vert følgjande sendt på høyring (sjå vedlegg):

- Framlegg til vedtekter

      
- Framlegg til bestandsplan

Framlegga skal takast opp til handsaming på skipingsmøtet den 6. mars, i kommunehuset 

kl. 18.00. Sjå eiga innkalling.

Eit eventuelt medlemskap i det nye valdet vert knytt til det gamle valdet. Det er altså sjølve valdet som melder seg inn i den nye eininga. Ved innmelding vert det gamle valdet jaktfelt. 

Før innmelding må alle grunneigarane skrive under på ei innmeldingserklæring, som viser at dei støttar medlemskapen. Grunneigarane i dagens respektive vald vil bli kontakta av valdsansvarleg om dette.

I samband med skiping av Sund hjortevald må jegerar (jaktfeltleiarar) som har avtale med grunneigarar om jakt, få fornya fullmakt frå ”sine” grunneigarar for å ha stemmerett. Om ikkje slik fullmakt ligg føre, er det grunneigarar som sjølv har stemmerett på møtet.

Kommentarar til vedtektene eller bestandsplanen kan takast direkte opp på skipingsmøte.

Vi ber om at kvart vald tek stilling til medlemskap før årsmøtet, og at det enkelte valdet talar med ei røyst om dette på møtet. Det er også ei føremon om innmeldingserklæringa med underskrifter er klar til møtet. Men dette er mogeleg å ordne i etterkant. 

Internettsida www.sund-hjortevald.no fortel om arbeidet til interimstyret.

Dersom de har spørsmål, kan de kontakte medlemane i interimstyret:

	Kåre Torsvik
	56337915
	91779711
	kare.torsvik@sund-hjortevald.no

	Edgar Bjorøy
	 
	92606722
	edgar.bjoroy@sund-hjortevald.no

	Johan M. Rabben
	 
	97420097
	johan.rabben@sund-hjortevald.no

	Arne J. Vorland
	 
	47354242
	arne.vorland@sund-hjortevald.no

	Håvard Forland
	 
	97083691
	havard.forland@sund-hjortevald


Velkomen til skipingsmøtet!

For arbeidsgruppa 

……………… (skrivar)

